
Pou Piblikasyon Imedyat: 29 oktòb 2012 

GOUVÈNÈ CUOMO ANONSE FÈMTI TINÈL HOLLAND AK TINÈL HUGH CAREY A 2 PM 
 

Gwoup Travay pou Bay Repons pou Dlo k ap Monte te Kreye, pou Mennen Ofisyèl Eta a ak Ofisyèl 
Federal ki sòti nan Gad-Kòt, FEMA, ak Kò Enjenyè Fòs Lame Ansanm pou Asire Kowòdinasyon pou 

Repons ak Sekou nan Dlo k ap Monte 
 

Plis pase 80 Ponp Estasyone nan Chantye World Trade Center pou Repons pou Dlo k ap Monte, Avèk 
250 Ponp Anplis ki La si li Nesesè 

 
Gouvènè a Deplwaye yon Lòt 1.000 Twoup Lagad Nasyonal New York  

 
Jodi a, Gouvènè Andrew M. Cuomo te anonse tinèl Holland ak tinèl Hugh Carey (ki te rele Brooklyn 
Battery anvan) ap fèmen apati 2:00 PM, pandan Ouragan Sandy ap vanse nan zòn New York.  
 
Jodi a, Gouvènè a kreye tou yon Gwoup Travay komen eta-federal pou Repons pou Dlo k ap Monte pou 
sipèvize efò pou diminye inondasyon, epitou pou kowòdone ak dirije repons eta a nan dlo k ap monte 
sou lakòt la pandan Ouragan Sandy.  
 
Gwoup Travay la ap yon efò komen eta-federal nan tèt ansanm avèk Minisipalite Vil la, anba sipèvizyon 
Howard Glaser, Direktè Operasyon Eta a, ak Jerome Hauer, Manm Komisyon Depatman Sekirite Teritwa 
ak Sèvis Ijans, epi l ap gen ladan:  

• Joseph D’Amico, Sipè-Entandan Lapolis Eta, ak Patrick Murphy, Adjidan Jeneral Fòs Lame New 
York ak Lagad Nasyonal Delè, ak Kaptèn Gordon Loebel ki nan Lagad Kotyè Etazini, pou sipèvize 
sekirite piblik 
• Joan McDonald, Manm Komisyon Depatman Transpò, Joseph Lhota, Prezidan Metropolitan 
Transportation Authority, ak Pat Foye, Direktè Egzekitif Port Authority New York ak New Jersey, 
pou sipèvize enfrastrikti transpò 
• Garry Brown, Prezidan, Komisyon Sèvis Piblik, ak Gil Quiniones, Prezidan ak Direktè Jeneral 
New York Power Authority pou sipèvize reparasyon sèvis piblik 
• Joseph Martens, Manm Komisyon Depatman Pwoteksyon Anviwònman, ak Kolonèl Paul E. 

Owens, Kòmandan Distri Kò Enjenyè Fòs Lame New York, pou sipèvize repons pou inondasyon 
• Michael Moriarty, Administratè Rejyonal Adjwen FEMA  

 
Jodi a, Gouvènè a te vizite chantye World Trade Center nan Lower Manhattan avèk Gwoup Travay la pou 
enspekte enfrastrikti pou diminisyon ki anplas pou bay pwoteksyon kont dlo k ap monte sou lakòt.  
 
Gouvènè Cuomo di konsa, “Lè Ouragan Sandy frape Eta New York, pou vini avèk inondasyon ki ka fè 
anpil dega ak dlo k ap monte sou lakòt la ki kapab lakòz anpil destwiksyon grav, nou dwe pran tout mezi 
ki nesesè pou bay yon repons ki efikas ak avèk fòs, epi pou pwoteje Nouyòkè yo. Inondasyon nan zòn 
lakòt yo, sitou nan Lower Manhattan ki nan nivo pi ba li se senpleman kèk pye anwo nivo lanmè a, gen 
posiblite pou lakòz domaj jeneral, epi Gwoup Travay la te anonse jodi a l ap ede eta a kòrèkteman pou 
rasanble resous nou yo ak pou fè aksyon rapid. Nou t ap kowòdone nan tout nivo yo—eta, lokal ak 
federal—pou mobilize tout resous disponib pou prepare pou tanpèt sa a. Antan Nouyòkè, n ap toujou fè 
sa nou fè pi byen, n ap chita ansanm kòm yon sèl kominote pandan moman difisil yo. Mwen vle fè tout 
Nouyòkè yo sonje pou fè tout sa yo kapab pou rete an sekirite pandan tanpèt sa a.” 
 
Men kèk mezi espesifik eta a pran sou demann Gouvènè a pou bay repons kont inondasyon ak posib dlo 
k ap monte:  
 
Ponp siplemantè nan chantye WTC: 
 
Yon gwo dlo ki monte nan Lower Manhattan kapab lakòz gwo blakawout ak posib dife elektrik, epi ponp 
yo ki la a kapab yon zouti kle pou diminye dega yo pou bay repons pou inondasyon. 
 
Pou kounye a, gen apeprè 30 ponp pèmanan ki nan pozisyon estratejik toutotou chantye WTC ki anplas 
pou ponpe dlo deyò chantye a ak dlo tanpèt. Answit, gen apeprè 50 ponp pwovizwa ki nan zòn 
konstwiksyon an kote dlo a ka monte, epi ki anplas pou ponpe dlo nan sistèm dlo egou vil la. 
 
Eta a te mande FEMA ak Kò Enjenyè Fòs Lame pou deplwaye tou anpil santèn gwo dèlko ak ponp anplis 
nan zòn ki nan altitid ba tankou Lower Manhattan, jan li nesesè. 
 
Gouvènè a Deplwaye Milis Naval New York ak yon lòt 1.000 Twoup Lagad Nasyonal New York pou ede 
avèk posib dlo k ap monte: 
 
Jodi a, Gouvènè a te deplwaye Sèvis Bato Ijans Militè Milis Naval New York, anplis 1.000 lòt twoup Fòs 
Lame ak Lagad Nasyonal Delè New York, pou bay èd avèk dlo ki ka monte.  
 
Bato yo ap nan pozisyon estratejik pou bay sipò enpòtan nan efò pou diminye dega yo. Men kèk nan 
bato yo: 

• Bato Patwouy Klas PB440: Moose Boats M1-44 Catamaran (44 ft LOA) 
• Bato Patwouy Klas PB400: MetalCraft Marine Kingston 40 SAR (44 ft LOA) 
• Bato Patwouy Klas PB300: Nigel Gee Patrol Catamaran (34 ft LOA) 
• Bato Patwouy Klas PB280: ALMAR Sounder (34 ft LOA) 
• Bato Patwouy Klas PB220: MetalCraft Marine KingFisher 22 Hardtop (26 ft LOA) 
• Bato Patwouy Klas PB230: Aluminum Chambered Boats DV-R (25 ft LOA) 

 
Jodi a, Gouvènè a te anonse aksyon siplemantè sa yo eta a te pran: 
 
Kòmann Lapolis Inifye: 
 
Jodi a, Gouvènè a te anonse yon Kòmann Lapolis Inifye nan Eta a, anba sipèvizyon Sipè-Entandan Lapolis 
Eta a, Joseph D’Amico, k ap bay sipèvizyon santral ak kowòdone pou tout repons inite lapolis eta a pou 
Ouragan Sandy. 
 
Jodi a, Gouvènè a te siyen you yon Dekrè Egzekitif pou kreye Kòmann Inifye a.  
 
Kòmann Inifye a ap mete inite lapolis eta a anba sipèvizyon santral, tankou otorite inite Depatman 
Pwoteksyon Anviwònman, otorite State University of New York, ak otorite Depatman Pak, ak 
Konsèvasyon Istorik. 
 
Etap pou Bay Repons pou Blakawout 
 
Depatman Sèvis Piblik (DPS) ak Long Island Power Authority estasyone pou kounye a nan Biwo Jesyon 
Ijans Eta a. Sèvis kouran elektrik Eta a te jwenn plis pase 1.070 ekip deyò ki antrene jiska prezan. Nan 
kantite sa a, gen apeprè 399 ki se ekip liy. Yo te jwenn ekip yo nan anpil eta, tankou Texas, Arkansas, 
New Mexico, Colorado, Michigan, California, Oklahoma, ak Illinois.  
 
Antou, gen apeprè 1.352 ekip liy nan eta a ki disponib pou kounye a. Answit, plis pase 845 evalyatè 
domaj disponib pou etidye konsekans tanpèt la.  
Sèvis piblik yo ogmante asistans pou kliyan yo ak kominikasyon avèk ofisyèl piblik yo. 
 
Fèmti Pon Sizoka Vitès Van yo Rive a 60 MPH: 
 
Sizoka vitès van yo rive a 60 MPH, pon sa yo ap fèmen: 
 
Pon Robert F. Kennedy 
Pon Throgs Neck 
Pon Bronx-Whitestone 
Pon Verrazano-Narrows 
Pon Henry Hudson 

http://dmna.ny.gov/nynm/graphics/PB440.jpg
http://dmna.ny.gov/nynm/graphics/PB400.jpg
http://dmna.ny.gov/nynm/graphics/PB300.jpg
http://dmna.ny.gov/nynm/graphics/PB280.jpg
http://dmna.ny.gov/nynm/graphics/PB220.jpg
http://dmna.ny.gov/nynm/graphics/PB230.jpg

Pon Marine Parkway-Gil Hodges Memorial 
Pon Cross Bay Veterans Memorial 
Pon George Washington 
Pon Goethals 
Pon Bayonne 
Pasaj Outerbridge 
 
Chofè yo ta dwe note vitès yo ap gen restriksyon a 25 mph depi van yo rive a 30 mph, epi ap gen 
entèdiksyon pou jwenn aksè nan trelè, motosiklèt, kamyonèt, minibis, ak veyikil ki gen chaj ki pa estab, 
lè van yo rive a 50 mph. Kèk restriksyon sou pon yo anplas deja.  
 
Preparasyon Sèvis Piblik yo pou Dlo Tanpèt la k ap Monte: 
 
Sou-Estasyon Long Island 
LIPA ak National Grid ap pran mezi pou pwoteje sou-estasyon ki nan zòn altitid ba, chak ladan yo ka sèvis 
anpil milye kliyan, ki kapab jwenn domaj grav si yo inonde avèk dlo sale. Sou-estasyon yo te idantifye 
kòm kote ki gen pi gwo risk pou konsekans dlo ki monte te nan sidwès Konte Nassau ak sidès Konte 
Suffolk. LIPA ak National Grid mete sak sab nan estasyon sa yo pou pwoteje ekipman elektrik la. LIPA ak 
National Grid gen kèk ponp yo mete nan sou-estasyon ki frajil yo.  
 
Con Ed Steam ak Electric Systems 
Pifò nan sistèm elektrik, gaz ak vapè Con Ed anba tè. Pou pwoteje sistèm vapè a kont domaj dlo frèt k ap 
vini pou pran kontak avèk tiyo vapè yo kapab lakòz, Con Ed fèmen sistèm vapè li pou prekosyon nan zòn 
inondasyon yo.  Con Ed ap prepare tou pou posib fèmti de (2) rezo elektrik Lower Manhattan, epi selon 
nivo inondasyon yo, pètèt rezo ki nan Brooklyn, Queens ak lòt pat plizyè rezo ki nan Manhattan. Y ap fè 
aksyon sa a si rezo sa yo kòmanse inonde paske l ap pi rapid pou repare kouran an si yo retire enèji nan 
enstalasyon yo anvan inondasyon an.  
 
National Grid Gas System (Queens, Brooklyn, Long Island) 
Selon gwo posiblite pou inondasyon nan zòn lakòt ki gen altitid ba, sistèm distribisyon gaz yo frajil pou 
pran domaj. National Grid te akselere patwouy zòn ki ka inonde yo nan Vil New York ak LI, epi li sispann 
sèvis la nan 12 estasyon kontwòl – nan zòn ki gen altitid ba. Pou konpanse sa, yo ogmante presyon an 
enpe nan lòt estasyon ki toupre yo.  
 
Yo ankouraje Nouyòkè yo pou yo rele sèvis piblik lokal yo pou rapòte blakawout ak liy kouran ki tonbe 
yo. Si ou gen yon fuit gaz oswa lòt ijans gaz, ou ta dwe kite kay la imedyatman, epitou ou ta dwe rele 
sèvis itilize lokal ou oswa 911. Enfòmasyon pou kontakte sèvis piblik prensipal Eta a endike anba la a:  
 
LIPA: 1-800-490-0075, oswa ale sou Entènèt nan sitwèb www.lipower.org.  
National Grid (Upstate Electricity): 1-800-867-5222 
National Grid (Upstate Gas): 1-800-892-2345 
National Grid (Metro Area Gas): 1-718-643-4050 

http://www.lipower.org/

National Grid (Long Island Gas): 1-800-490-0045 
Con Ed: 1-800-75-CONED (1-800-752-6633), oswa ale sou Entènèt nan sitwèb www.coned.com. 
Orange & Rockland: 1-877-434-4100, oswa ale sou Entènèt nan sitwèb www.oru.com 
NYSEG (Kouran Elektrik): 1-800-572-1131, oswa ale sou Entènèt nan sitwèb www.nyseg.com 
NYSEG (Gaz): 1-800-572-1121 
RG&E (Kouran Elektrik): 1-800-743-1701, oswa ale sou Entènèt nan sitwèb www.rge.com 
RG&E (Gaz): 1-800-743-1702 
Central Hudson: 1-845-452-2700 oswa 1-800-527-2714, oswa ale sou Entènèt nan sitwèb 
www.centralhudson.com 
 

### 

